
Tales sunt aquae, qualis terra per quam 
fluunt. 

Plinius. 



P R A E F A T I O . 

Pervulgatum illud Romanorum, 
de Regno hoc effatum Abundantia 
Daciae, non solum in mineris no-
bilium metallorum, salis item cu-
linaris, aliorumque productorum 
ubertate et excellentia, verum e-
tiam in aquarum mineralium, seu 
fontium salutiferorum copia, am-
plissima Europae regna, hoc in 
momento superante, integrum 
sortitur complementum; horum 
tamen usus, hactenus non nisi 
fortuitus exstitit, cum eorundem 
contenta, etvires penitus ignotae 
fuerint, dum D. quondam Proto-
medieus Nyulas, fontes Radnen-
ses, regulari examini subiiceret, 
eorumque vires, et usum integro 
volumine Hungarico idiomate, 
diffuse prosequeretur. Nunc vero 
clemonter resolutis ab Excelso 

Re-



Regio Gubernio sumtibus, trium 
in Siculia sedium velut: Udvar-
hely, Csik et Gyergyo, fontes a-
cidulares, et thermae celebriores, 
pervestigatae sistuntur, quarum 
vires, plerumque e contentis, che-
mica operatione provocatis, aut 
relatione congruenti, perstringun-
tur, cum ad nullum horum fon-
tium, ultra hebdom idis spatium, 
(excepto Borszék) moram duce-
re licuerit; tum quoque examini 
potius aquarum, quam aegrisin-
tento. Praeterea ad plerasque ha-
rum acidularum, fere nulli, aut 
perpauci adfuere hospites, unde 
notio quaedam practica fuisset de-
sumenda. Ea vero, quae natu-
ralem historiam eorundem loco-
rum, concernunt, vel breviter in 
introductione, ad situm loci, me-
morantur, aut in adnotationibus 
separatim referuntur. Die 12ma 

Januarii 1811. 



S Y N O P S I S 
ANALYSEOS ACIDULARUM 

CELEBRIORUM 
In Inclyta Sede Udvarhely, Procefsu 

praeprimis Homorod superiore 
scaturientium. 

Loci Descriptio. 

Inclytam hanc S e d e m , praetcr alia naturae 
beneficia, saluberrimis fontibus acidularibus, 
tractum praeprimis H o m o r o d superiorem a-
bundare, sat, superque notum est: quidquid 
itaque oppido U d v a r h e l y , pago Oláhfalu, 
sedibus T s i k , et Bardotz, pagis item A l m á s , 
et Löve te concluditur, quatuor circiter millia-
ria quadrata complectens, inhospitalis p l aga , 
nomine Procefsus H o m o r o d superioris nota 
est, in quantum e a d e m , ab excelso monte 
Hargita, cui meridiem versus subjacet, alti-
tudine superatur, tantundem ipsa vicinos cir-
cumjacentes tractus proceritate evincit, Nulli 
quidem hic montes conici observantur, sed 
quasi detruncati efsent, in summitatibus am-

a plas 



plas planities ( L á z ) exhibent, frequenter uli-
ginosas , convallibus tamen, in quibus fluvii 
meridiem versus decurrunt, intercisas. 

In hoc Terreno elevatiori , perpetuis fer-
me sylvis cons i to , pulcherrima Fageta , Quer-
ce ta , Pineta , nec non Betuleta, er Alneta , 
plurimaeque aliae arbores , et frutices, uber-
tim sponte proveniunt; plantarum vero omnis 
generis maxima copia observatur, inter quas, 
Lichen Islandicus, verticem montis Hargita, 
aliaque asperiora occupat loca. E Regno Ani-
maliun frequentes sunt: Ursi , Meles , Ca-
p r e o l i , L u p i , V u l p e s , L e p o r e s , Mustelae, 
Sciuri; rarius visuntur: Ce rv i , Sues feri etc. 
Regnum vero Minerale primigenia solummo-
d o offert corpora , ea scilicet, quae vulgo 
Aggregata dicuntur, ve lu t : Granites, Gneis-
s u m , et Porphyrios lapides. 

Oeconomia et Industria totius hujus 
Tractus consistit potifsimum in pascuatione, 
et foeni confect ione , unde copiosa omnis ge-
neris pecora nutriuntur, in lignatione i t e m , 
pro v i c in i s , et remotioribus etiam l o c i s ; in 
sectione afserum, et per majorem Provinciae 
parterh, eorundem distractione; in confecti-
one instrumentorum ligneorum, et utensilium 
domesticorum diversi generis, tignorum i-
t e m , et trabium vecturatione; nec non car-

bonum 



bonum ustione, et Potassae coct ione; huc ac-
cedit ante aliquot annos duobus loc i s , priva-
torum industria inchoata ferri eliquatio, cu-

ius minerae hactenus solae detectae sunt. 

Situs acidularum 
Homorodiensium. 

Fontes acidulares, numero 4 . Homoro -
dienses, alias Gödrös dict i , iacent ad viam 
publ icam, quae ducit ad Sedem T s i k , in con-
valle eiusdem nominis , unius a pago Oláh-
falu, et 4 . circiter horarum distantia ab op-
pido Udvarhely , dissiti; loco quidem e la to , 
at collibus undiquaque circum septi , ad dex-
trum rivuli ab oriente decurrentis latus, qui 
m o x in alium fluviolum, a septemtrione pro-
manantem, immersus, communi cursu, me-
ridiem versus flectuntur. Locus quidem cir-
cum sylvosus est , at in propinquo multum 
depopulatus, va l le , ad ipsas acidulas 30 . cir-
citer passus lata, saxis undiquaque devolutis, 
aspera quae tamen paulo inferius, ad conflu-
xum fluminum, dilatatur. Pro hospitum con-
descensione aedes sunt numero septem, e 
tignis pineis coagmentatae, pleraeque undi-
quaque pe rv i ae , et ruinae proximae. 



I. 

Fons hic inferior vulgari perpetuoque usu 
celebris, ad dextrum fluvioli iuxta decur-
rentis latus, e solo sat firmo scaturit, nul-
la cinctura nulloque tegmine munitus, a fon-
te v i c i n o , pro balneis adhibendo 2 0 . , a flu-
v i o l o v e r o , penes decurrente 24 . passus dissi-
tus , alveo circulari, e pluribus lignis coag-
mentato exceptus , cuius diameter, pedem u-
num semis , profunditas vero duos et di-
midium pedem efficit. 

Quantitas a q u a e , quam singulo minuto 
secundo effundit, 10 . quadrantes civiles ad-
imple t , intra horam vero 150 mensuras, ita-
que per 24. horas 4 5 0 . urnas. 

Acidula haec , vitro mundo recenter hau-
s ta , clarissima est , verum per 24 . horas vase 
ape r to , in quiete relicta, sensim claritas obscu-
rabatur, et sedimentum in fundo parcum, ex 
albo flavicans, conspiciebatur, in superficie 
v e r o , tenuis pellicula iridis coloribus ludens 
comparuit. 

Odore nul lo , nisi subtili, et suffocante 
halitu, nares propiuquas ferit; sulphurei ve-
ro nihil spirat Sapo-

Acidulae Inferioris Qualitates 
physlcae. 



Saporis grata aciditate semet plurimum 
commendat. 

Temperatura iteratis tentaminibus, ante 
ortum solis constanter nonum gradum Ther-
mometri Reaumuriani tenuit, in meridie v e r o , 
et post solis occasum, dimidio gradu plus 
exhibuit. 

Specifica gravitas huius acidulae, sequen-
ti ratione determinata es t : Vi t rum cylindri-
cum angusti orificii, exacte 6. pollices cubi-
cos ad angustiam colli recipiens, aqua destil-
lata repletum, ad temperaturam Ac idu lae , ei-
dem diutius inmergendo , reducebatur, tum 
solerter extersum, in bilance ponderabatur, 
m o x evacuatum, aqua acidulari recenti reple-
tum, et ponderatum, superavit aquam destilla-
tam eiusdem voluminis et temperaturae, gra-
nis 4. adeoque in mensura civili granis 4 2 . 2/3. 

Notandum e s t , mensuram pollicis cubi-
c i , ex eo Lavoisieri desumtam esse , quod 
scilicet Hydrargyri puri 8. Unciae , 6. Drach-
m a e , 25 . grana, exacte volumen pollicis cu-
bici unius compleant ; iuxta hanc norman, 
quadrans civilis Transylvanicus, capit 16. p o l -
lices cub icos , mensura vero civilis 64. quibus 
mensurae speciebus, per omnes operationes 
constanter usus sum. 


